
GOUVÈNÈ CUOMO ANONSE LANSMAN KONSTRIKSYON ALOFT HOTEL NAN SYRACUSE INNER HARBOR 

 

Li Anonse Plan pou Dezyèm Otèl nan Mak Element nan Inner Harbor la 

 

Gouvènè Andrew M. Cuomo jodi a te anonse COR Development lanse konstriksyon Aloft Hotel ki te 

planifye nan Syracuse Inner Harbor. Aloft Hotel, youn nan nèf otèl mak Starwood Hotels & Resorts yo, 

pwograme pou louvri nan sezon ete 2015. Gouvènè a te anonse tou Starwood Hotels ak COR 

Development fè tèt kole pou pote yon dezyèm otèl tou pre kap pote mak Starwood’s Element, ki pral 

pote plis pase 120 chanm anplis sou bòdmè pò a. Ansanm, de lotèl yo pral kreye plis pase 500 dyòb 

konstriksyon pandan y ap devlope epi ofri posiblite travay pèmanan nan ospitalite yon fwa otèl yo 

kòmanse fonksyone. 

 

“Lansman konstriksyon Aloft Hotel la sou Syracuse’s Inner Harbor, ansanm ak plan pou yon dezyèm otèl 

tou pre, se bon nouvèl pou Sant New York epi se yon lòt siy ekonomi nan rejyon Nò ap remanbre.” 

Gouvènè Cuomo te deklare. “Nan kad pwojè re-amenajman Inner Harbor a, otèl sa yo ap jwe yon wòl 

nan pote plis pase 4.000 dyòb nan rejyon an epi kreye yon espas dinamik kote fanmi ka amize yo sou 

bòdmè a epi kote biznis ka fleri. Mwen fyè Eta a te kapab jwe yon wòl nan fè pwojè sa vanse, epi mwen 

espere wè l ap kontinye bay ekonomi rejyon an boustè pandan lane kap vini yo.” 

 

Nouvo otèl la fè pati yon pi gwo pwojè $350 milyon dola pou re-amenajman bòdmè a pou plizyè 

itilizasyon ki gen ladann travay asenisman anviwonman ak modènizasyon enfrastrikti pou pèmèt 

devlopman prive sou tout longè 28 ak teren Inner Harbor Syracuse la. Pwojè Syracuse Inner Harbor la 

kap pote transfòmasyon reyalize ak bourad lajan ki soti nan pwogram Konsèy Devlopman Ekonomik 

Rejyonal (REDC) Gouvènè a epi te jete baz pou atire devlopman ki benefisye bourad lajan prive tankou 

Aloft Hotel, ki gen ladann $16.7 milyon bourad lajan ki soti nan SEFCU. 

 

Steve Aiello, Prezidan COR Development, te di konsa, “COR Development gen anpil rekonesans pou lidè 

Eta nou an, Vil ak Konte an dèske yo rekonèt tout sa pwojè redevlopman Inner Harbor la ka pote. Nou 

fyè pou n kanpe bò kote yo pandan n ap travay pou remanbreman ekonomi Syracuse ak Rejyon Nò New 

York atravè yon pwojè kap pote tranfòmasyon ki pral pote plizyè milye dyòb ak anpil lajan pou fè 

envestisman ekonomik nan rejyon an.” 

Michael J Castellana, Prezidan Direktè Jeneral SEFCU, te di konsa, “Mwen kontan dèske SEFCU jwe yon 

wòl nan dinamik ekonomik lan kap konstwi nan Sant New York ak atravè eta a. Inner Harbor se yon bèl 

egzanp posiblite chanjman ki genyen nan tèt kole piblik-prive, yon eleman enpòtan anpil nan modèl 

devlopman ekonomik Gouvènè a. SEFCU angaje l nèt pou l sipòte, atravè bourad lajan kap pote nouvo 

lide, devlopman rejyon nò New York pandan n ap vanse pou rive jwenn tout kapasite ekonomik nou 

tankou sa nou montre isit la nan Inner Harbor.”  

 

Yo prevwa pwojè Syracuse Inner Harbor a pral kreye epi sipòte apeprè 4.358 dyòb dirèk ak endirèk nan 

ane k ap vini yo, pandan l ap patisipe tou nan yon rezilta ekonomik $259 milyon dola pou rejyon an pou 

yon lane. Pwojè a gen ladann envestigasyon, asenisman, ak eliminasyon kontaminan anviwonman 

ansanm ak modènizasyon enfrastrikti pou pèmèt re-amenajman ki gen plizyè itilizasyon tankou 

enstalasyon pou rezidans, biwo, komès detay, edikasyon, otèl ak aktivite kominotè. Antou, 

rekonstwiksyon ki planifye a se apeprè 1,2 milyon pye kare. 

 

Re-amenajman Inner Harbor a se yon travay ki gen plizyè faz ki te egzije pou COR Development fè gwo 

asenisman anviwonman ak modènizasyon enfrastrikti pou yo ka prepare espas la pou pwojè re-

amenajman sa kap gen plizyè itilizasyon. Jiska prezan, Central New York REDC te afekte $4,5 milyon dola 

pou sipòte asenisman teren ki kontamine nan anviwònman, modènizasyon enfrastrikti, ak reparasyon 

bilding kagezon Canal Corporation nan. Travay nan sit Inner Harbor la jiska prezan abouti nan retrè plis 

pase 100.000 vèj kib tè kontamine ak demolisyon sis bilding. 

 

Pwojè Inner Harbor a reyalize objektif Central New York REDC pou l te re-defini resous ki la deja ak 

enfrastrikti pou atire nouvo devlopman ki gen anpil dansite, pandan l ap pran avantaj sou pwopriyete ki 

gen anpil valè ki bò lanmè a. Yo te chwazi COR Development nan yon pwosesis soumisyon òf konpetitif 

pou reyalize pwojè a, epi li te pote amelyorasyon kapital anplis devlopman enfrastrikti ak travay 

asenisman anviwònman nan espas la. 

 

Manm Asanble Bill Magnarelli te di konsa, “Inogirasyon jodi a se rezilta dirèk atansyon Gouvènè Cuomo 

bay devlopman ekonomik nan Sant New York. Konplèks devlopman Syracuse Inner Harbor ak anpil 

derive li yo pral ede transfòme katye tou pre yo nan zòn sou kote nò Vil la. Evenman jodi a ap rapousiv 

dinamik devlopman ekonomik la pou ekonomi nan rejyon nò nou an.”  

 

Egzekitif Konte Onondaga Joanie Mahoney te di konsa, “Premye priyorite Gouvènè Cuomo se 

rekonstriksyon ekonomi rejyon nò a epi anons jounen jodi a se yon lòt prèv li reyisi. Mèsi Gouvènè 

Cuomo pou angajman pèmanan w pou rejyon nò a epi pou gwo travay oumenm ak ekip ou ap fè chak 

jou.” 

 

“Syracuse ap konstwi yon nouvo katye nan Inner Harbor nou an ki gen lontan lap dòmi epi nou pa ka 

tann pou wè plan yo devlope, ” te deklare Majistra Syracuse la, Stephanie A. Miner. “Jodi a nou wè 

pwojè devlopman ekonomik enpòtan sa tounen yon reyalite epi mwen ak tout Vil Syracuse la kontan. 

Mwen vle remèsye Starwood Hotels, Cor Development, Gouvènè Cuomo ak ekip devlopman ekonomik 

nou an ki te rann sa posib nan tèt ansanm.” 

“Re-amenajman Syracuse’s Inner Harbor se premye priyorite pou Konsèy Devlopman Ekonomik Rejyonal 

Sant New York la,” te deklare Ko prezidan CNY REDC Robert Simpson, Prezidan Direktè Egzekitif 

CenterState, ak Rektè Syracuse University, Kent Syverud. “Konstriksyon Starwood’s Aloft Hotel se yon 

etap enpòtan anpil nan renesans atou bòdmè enpòtan sa, epi pral pwodi yon katye dinamik, ki gen 

plizyè itilizasyon pandan n ap kreye dyòp epi stimile plis devlopman ekonomik.” 

